
verdeel,waarvan twee hawerstoppel en twee koringstoppel bewei het. Elk van hierdie vier groepe is
herverdeel in vier subdivisies waarvan twee byvoeding ontvang het en twee geen. Vier subdivisies
het 200 g/d vir 83 dae ontvang, terwyl die ander vier subdivisies 200 g/d vir 44 dae ontvang het,
waarna dit verhoog is na 300 g/d vir 37 dae (‘n totaal van 81 dae). Die ooie is maandeliks geweeg.
Die finale liggaamsgewig van die ooie wat byvoeding ontvang het betekenisvol hoér was as die
ooie wat geen byvoeding ontvang het nie. Tydens die voerperiode het die ooie wat byvoeding
ontvang het ‘n betekenisvolle laer gewigsverlies getoon in vergelyking met die ooie wat geen
byvoeding ontvang het nie. Die 42-dae gewig van die lammers het ook betekenisvol toegeneem,
maar geen verskil is waargeneem in die geboortegewig, speengewig en oorlewingstempo van

lammers wie se moeders byvoeding ontvang het nie.

In die vyfde studie is die invloed van byvoeding aan ooie en kruipvoeding aan hulle
lammers op die produksie van beide die ooie en lammers bestudeer. Eenhonderd-agt-en-sestig ooie
is onderskeidelik in twee groepe van 68 en 100 verdeel wat twee kampe van 12.9 en 18 ha
respektiewelik bewei het. Elkeen van hierdie groepe is onderverdeel in vier groepe waarvan twee
groepe byvoeding ontvang het en twee groepe geen. Binne elke ooi groep het twee groepe lammers
kruipvoeding ontvang en twee geen. ‘n Twee (byvoeding aan ooie) by twee (kruipvoeding aan
lammers) faktoriaal ontwerp is gebruik. Byvoeding aan die ooie is verskaf teen 200 g/d vir die
eerste 69 dae en 300 g/d vir die volgende 120 dae. Lammers het 0.58 kg kruipvoer per dag vir 96
dae ontvang. Daar is bepaal dat die liggaamsgewig-verandering van die ooie gedurende die
eksperimentele periode nie betekenisvol beinvloed is deur kruipvoeding van die lammers nie. Ooie
wat byvoeding ontvang het het ‘n hoer liggaamsgewig vir die grootste deel van die voerperiode
gehandhaaf, alhoewel die finale gewigte aan die einde van die eksperimentele periode nie
betekenisvol verskil het nie. Die gemiddelde daaglikse toename (GDT) van die lammers wie se
moeders byvoeding ontvang het, het geneig om hoér te wees as die lammers wie se moeders geen
byvoeding ontvang het nie, terwyl die GDT van die lammers wat kruipvoeding ontvang het was

betekenisvol hoér as die lammers wat geen kruipvoeding ontvang het nie.

In die sesde studie is die oordrageffek van byvoeding in die vorige jaar op ooie se produksie
in die opvolgende jaar ondersoek. Driehonderd-en-sestien ooie is in vier groepe verdeel,waarvan
twee hawerstoppel en twee koringstoppel bewei het. Elk van hierdie vier groepe is herverdeel in
vier subdivisies waarvan twee byvoeding ontvang het en twee geen. Vier subdivisies het 200 g/d
vir 83 dae ontvang, terwyl die ander vier subdivisies 200 g/d vir 44 dae ontvang het, waarna dit
verhoog is na 300 g/d vir 37 dae (‘n totaal van 81 dae). Die ooie is maandeliks geweeg. Resultate

